
Shri Minakshi Suprabhatam

ஶ்ரீமீநாக்ஷீஸுப்ரபா⁴தம்

ஶ்ரீஸ்வாமிஶாஸ்த்ரிணா அநந்தாநந்த³நாதே²ந விரசிதம்
ௐ நமோ ப⁴க³வத்யை ஶ்ரீசந்த்³ரஶேக²ரமூர்தயே ।
ஸச்சிதா³நந்த³ரூபிண்யை ஸ்வாத்மபோ³த⁴ப்ரபூர்தயே ॥
ஶ்ரீமாந் க³ஜாஸ்யோ மது⁴ராபுரஸ்தோ²லம்போ³த³ரோ மீநத்³ரு’கா³த்மஜோ ய: ।
த்ரிப்ரஸ்த²பூர்ணாக்ரு’திமோத³காட்⁴ய: க்ரியாத்³க³ணேஶோ மம ஸுப்ரபா⁴தம் ॥ 1॥
மாதங்க³கந்யேதி கவீந்த்³ரவந்த்³யா வித்³யாவதீபுண்யப²லப்ரதா³ யா ।
ஶ்ரீபாண்ட்³யராஜஸ்ய ஸுதா ச ஸாऽம்பா³ கரோது தே³வீ மம ஸுப்ரபா⁴தம் ॥ 2॥
சித³க்³நிஜாதா மது⁴ராபுரேஶீ பட்டாபி⁴ஷிக்தா மலயத்⁴வஜேந ।
யயா ஜிதா தி³க்பதயோ ந்ரு’பாஶ்ச கரோது தே³வீ மம ஸுப்ரபா⁴தம் ॥ 3॥
யா த்ரிஸ்தநீஶாநஜயாய க³த்வா த்³ரு’ஷ்ட்வா மஹேஶம் த்வதிஸுந்த³ராங்க³ம் ।
ஸம்மோஹிதாऽபூ⁴ஜ்ஜநமோஹதா³த்ரீ கரோது தே³வீ மம ஸுப்ரபா⁴தம் ॥ 4॥
ஶ்ரீஸுந்த³ரேஶேக்ஷணமாத்ரலுப்தமத்⁴யஸ்தநீ ஶாந்தமஹேஶயுத்³தா⁴ ।
மீநாம்ப³கா ஶ்ரீமது⁴ராபுரேஶீ கரோது தே³வீ மம ஸுப்ரபா⁴தம் ॥ 5॥
வாக்காமஶக்த்யாதி³மபீ³ஜபூர்வமந்த்ரஸ்ய லக்ஷ்யார்த²தநுர்மஹேஶீ ।
ஷட³ங்க³ஶக்த்யாவ்ரு’தபி³ந்து³வாஸா கரோது தே³வீ மம ஸுப்ரபா⁴தம் ॥ 6॥
பரப்ரகாஶாதி³மஶங்கராந்த ஶ்ரீதி³வ்யஸித்³தௌ⁴க⁴ஸுமாநவௌகை:⁴ ।
ஸதா³ பரீதா கு³ருபி: ⁴ ஸ்வசக்ரே கரோது தே³வீ மம ஸுப்ரபா⁴தம் ॥ 7॥
ரத்யாதி³ ஶக்தித்ரயபஞ்சபா³ணபா³ணைஶ்ச காமாதி³மபஞ்சமாரை: ।
யா ஸேவிதா மீநநிப⁴ஸ்வநேத்ரா கரோது தே³வீ மம ஸுப்ரபா⁴தம் ॥ 8॥
ப்³ராஹ்ம்யாதி³ஶக்த்யஷ்டகஸேவிதா யா லக்ஷ்ம்யாதி³ஶக்த்யஷ்டகஸம்ஶ்ரிதாऽம்பா³
।
கத³ம்ப³காந்தாரதலைகவாஸா கரோது தே³வீ மம ஸுப்ரபா⁴தம் ॥ 9॥
வஜ்ராதி³ஸம்ஶோபி⁴தஹஸ்தபத்³ம வாமாதி³பி⁴ஷ்ஷோட³ஶஶக்திபி⁴ர்யா ।

ஸமாவ்ரு’தா ஸா ப்ரியகப்ரியாம்பா³ கரோது தே³வீ மம ஸுப்ரபா⁴தம் ॥ 10॥
த்ரிஶூலஸம்ஶோபி⁴கராஸிதாங்க³முக்²யைர்வ்ரு’தா ஹ்யஷ்டஸுபை⁴ரவைர்யா ।
மீநாம்ப³கா நீபவநைகவாஸா கரோது தே³வீ மம ஸுப்ரபா⁴தம் ॥ 11॥
மாதங்கி³நீபூர்வகஶக்திஸங்கை: ⁴ க³ணேஶபூர்வத்ரிதி³வைஶ்சதுர்பி: ⁴ ।
ஶுகப்ரியாऽம்பா³ பரிஸேவ்யமாநா கரோது தே³வீ மம ஸுப்ரபா⁴தம் ॥ 12॥
ஶ்ரீஶாரிகாவேணுவிபஞ்சிகாட்⁴யா ஶ்ரீத்³வாத³ஶாந்தஸ்த²மதங்க³கந்யா ।
யா வை லகு⁴ஶ்யாமதநுர்ஜ²ஷாக்ஷீ கரோது தே³வீ மம ஸுப்ரபா⁴தம் ॥ 13॥
வாக்³வாதி³நீ யா நகுலீதி தே³வீ ஸங்கீர்த்யதே ஸித்³த⁴ஜநை: ப்ரபஞ்சே ।
கவித்வதா³ காமிததா³ ஜ²ஷாக்ஷீ கரோது தே³வீ மம ஸுப்ரபா⁴தம் ॥ 14॥
ஸப்தஸ்வராணாமபி லக்ஷ்யபூ⁴தா ஸங்கீ³தயோகி³ந்யபி⁴தீ⁴யதே யா ।
ஸாநந்த³ரூபா ஜ²ஷலோசநாம்பா³ கரோது தே³வீ மம ஸுப்ரபா⁴தம் ॥ 15॥
ஸச்சித்ஸ்வரூபா ப⁴வஸங்க³ரே மே ஜயப்ரதா³ சந்த்³ரகலாவதம்ஸா ।
கு³ருஸ்வரூபா மது⁴ராபுரேஶீ கரோது தே³வீ மம ஸுப்ரபா⁴தம் ॥ 16॥
ஸ்வர்ணாப்³ஜிநீதீரவிஹாரஶீலபதா³ம்பு³ஜா வர்ணதநூரபர்ணா ।
ப⁴வாந்த⁴தாமிஸ்ரஸமாவ்ரு’தஸ்ய கரோது தே³வீ மம ஸுப்ரபா⁴தம் ॥ 17॥
அநந்தநாகே³ந்த்³ரஶயாநவிஷ்ணு ஸஹோத்³ப⁴வா நீலதநுர்ஜ²ஷாக்ஷீ ।
அநந்தகல்யாணகு³ணைகபூ⁴மி: கரோது தே³வீ மம ஸுப்ரபா⁴தம் ॥ 18॥
இதி அநந்தாநந்த³நாதே²ந விரசிதம் ஶ்ரீமீநாக்ஷீஸுப்ரபா⁴தம் ஸம்பூர்ணம் ।

